
Fl-Art Imqaddsa hemm
diversi Santwarji li huma
mibnijin madwar jew fuq
gherien naturali li juru wkoll
intervent uman bil-bini

ta’ gorbog quddiemhom.
Huma xhieda tal-hajja
trogloditika tal-abitanti
tal-Palestina ta’ Zmien
Gest. Dan kollu mghandux
ghax igeghelna niskantaw,
ghax nafu li insedjamenti
trogloditici kienu komuni
fir-regjun tal-Mediterran,
inkluz f’pajjizna, fejn
ghadna nghozzu ezempji

ta’ dawn l-irhula go gherien
fl-gholjiet u I-irdumijiet. Ma’
dawn l-insedjamenti nsibu
wkoll fdalijiet ta’ postijiet ta’
kult taht forma ta’ knejjes
fl-gherien, l-aktar meta
dawn kienu marbutin ma’

komunitajiet monastici jew
ta’ eremiti, jeww inkella, bhal
fil-kaz tal-Art Imqaddsa,

ma’ tifkiriet importanti tal-
hajja ta’ Kristu u tal-Vergni
Marija.

Se nibdew din is-sensiela
ta’ artikli billi nitkellmu
dwar l-ghar-knisja tal-
Annuncjazzjoni f’Nazaret,
li hu meqgjum sal-lum
bhala I-post fejn il-Vergni
Marija kellha t-thabbira
tal-anglu Gabrijel kif
rakkontata minn Luqga
1,26-38. L-gharfien taghna
dwar il-bidu ta’ dan is-
Santwarju hu possibbli minn
studji u ricerki arkeologici
li saru, l-aktar bil-hidma
tal-mibki arkeologu
Frangiskan tal-iStudium
Biblicum Franciscanum

ta’ Gerusalemm, Patri
Bellarmino Bagatti (1905-
1990), li mexxa l-iskavi ta’
Nazaret mill-1955 sal-1971.

L-Ghar-Knisja fil-kuntest
tar-rahal ta’ zmien Gesu

Ghalkemm il-Vangeli jsejhu
lil Nazaret bl-isem ta’ pdlis
(belt), nafu mill-iskavi li
saru li kienet biss rahal zghir
u insinjifikanti. Il-kliem ta’
Natanjel f’Gw 1,45 jesprimu
dan bmod ¢ar: “Tista’ tohrog
xi haga tajba minn Nazaret?”

San Luqa joftrilna
deskrizzjoni topografika
tar-rahal meta jikteb: “Meta
semghu dan fis-sinagoga
kulhadd imtela bil-korla;
qamu, u harguh ’il barra
mill-belt, haduh fuq xifer

ta’ rdum tal-gholja li

fugha kienet mibnija l-belt
taghhom, u riedu jixhtuh
minn hemm fuq ghal isfel”
(Lq 4,28-29). Din id-
deskrizzjoni turina li r-rahal
ta’ Nazaret kien mibni
mal-genb ta’ rdum li tahtu
kien hemm wied, mela post
ideali li fih kienu jinsabu
l-gherien li kienu jigu
utilizzati bhala abitazzjoni
ghan-nies u l-bhejjem
domestici.

II-Vangeli jitkellmu

minn zewg gherien-djar
partikulari fir-rahal. Id-dar
ta’ Marija, li fiha kienet
toqghod qabel iz-zwieg
taghha ma’ Guzeppi, u

fejn sehhet il-grajja tal-
Annuncjazzjoni, tissemma
bmod esplicitu f’Lq 1,56:
“Marija baqghet ma’
Elizabetta ghal xi tliet xhur,
u mbaghad regghet lura lejn
darha (eis ton oikon autés).
Id-dar ta’ San Guzepp tigi
murija bhala dar distinta
minn Mt 1,18: “Marija, wara
li tgharrset ma’ Guzeppi,
gabel ma marru joqoghdu

flimkien, saret omm bil-
hidma tal-Ispirtu s-Santu”

Mill-Vangeli naraw kif
l-ghar-dar ta’ Marija hu
distint mill-ghar-dar ta
Guzeppi, b'tali mod li matul
is-sekli dejjem kienu jezistu
zewg Santwarji distinti,
wiehed iddedikat lill-
Annundjazzjoni u l-iehor
lill-Familja mqaddsa, dejjem
fl-istess kuntest geografiku
tar-rahal ta’ Nazaret kif kien
fl-1 seklu u kif hareg mill-
iskavi ta’ Patri Bagatti.

In-nies li kienu jghixu bhala
komunita f'dan ir-rahal
kienu jinkludu l-qraba ta’

Gesu, hekk li Mt 13,54 jikteb:

“[Gesu] mar lejn pajjizu.
Beda jghallem fis-sinagoga
taghhom. Jidher car li
n-nies ta’ Nazaret li fihom
hu interessat 1-evangelista
kienu l-qraba ta’ Gestu.
Dawn l-ahwa tal-Mulej (Mt
12,46: “hutu”) huma indikati
bisimhom: “Dan m’huwiex
bin il-mastrudaxxa? Ommu
m’hijiex dik li jisimha
Marija, u hutu Gakbu u
Guzeppi u Xmun u Guda?”

(Mt 13,55). Dawn il-
persunaggi, li jidhru minn xi
daqgiet favorevoli ghal Gesu
u drabi ohra pjuttost ostili
lejh, huma megjusin li kienu
jiffturmaw l-ewwel komunita
ta’ Lhud-Insara f’Nazaret,
ghalkemm hu difficli li
niddistingwuhom bmod

¢ar mir-riferimenti ghall-
ismijiet taghhom fil-Vangeli.

Il-fonti letterarji tal-ewwel
sekli dwar il-komunita
Lhudija-Kristjana madwar
1-Ghar-Knisja
tal-Annun¢jazzjoni

Il-kitba apokrifa maghrufa
bhala Protovangelu ta’
Gakbu, miktuba fit-2 seklu
fil-kuntest tal-komunita
Lhudija-Kristjana fil-
Palestina titkellem dwar
Marija u t-tifkiriet tal-
Annungjazzjoni. Hi tqieghed
il-fatt f’zewg postijiet
distinti, fuq l-ghajn u fid-
dar, imma titkellem minn
Gerusalemm u qatt mill-
Galilija, billi ssostni li Marija
trabbiet u giet ikkonsagrata
lil Alla fit-Tempju. II-
komunita Lhudija-Kristjana
kellha interess teologiku
aktar milli storiku. Bl-
izvilupp tal-komunita
Gentili-Kristjana (jigifieri
l-komunita ta’ Kristjani li
kienu kkonvertew mill-
paganezmu) iz-zewg fatti
jigu murija l-ewwel fl-ghajn
tar-rahal (fejn illum hemm
il-knisja Griega-Ortodossa
ta’ San Gabrijel) u fid-dar
tal-Vergni Marija, 1-ghar-
knisja tal-Annuncjazzjoni.



Kitbiet ohrajn apokrifi
segwew il-Protovangelu ta’
Gakbu, fosthom il-Vangelu
tal-Psewdo-Mattew, il-
Vangelu ta’ San Tumas,

u l-iStorja ta’ Guzeppi
I-Mastrudaxxa. Din tal-
ahhar gejja minn dokument
bil-lingwa Kopta u tqieghed
fuq fomm Gesu r-rakkont
tal-mewta qaddisa ta’
missieru Guzeppi. Din
il-kitba apokrifa thallat
flimkien ir-rakkont ta’ Luga
ma’ dak tal-Protovangelu

ta’ Gakbu, u turi li, wara li
Guzeppi gie lura mill-Egittu
fejn kien harab mal-Familja
Imqaddsa, hu mar joqghod
Nazaret, imma li qabel miet
mar jitlob fit-Tempju ta’

Gerusalemm. Miet f’Nazaret
fejn gie midfun fil-qabar
tal-familja. It-tradizzjoni

ta’ “qabar ta’ San Guzepp”
ghadha murija f'qabar Lhudi
khokim (ghamla ta’ forn)

li hemm fil-kunvent tas-
Sorijiet ta’ Nazaret.

I1-“graba tal-Mulej” kellhom
importanza kbira fl-ewwel
seklu, kemm f’Gerusalemm,
fejn jissemmew minn

Luqa fl-Atti tal-Appostli

1,4, kif ukoll fil-Galilija.
F'Gerusalemm Gakbu “hu
1-Mulej” nghata t-tmexxija
tal-Knisja sa ma miet martri
fis-sena 62, u warajh mexxa
1-Knisja Xmun, li miet
martri fil-persekuzzjoni ta’
Trajanu (98-117).

Fil-kaz ta’ Nazaret l-istorja
tal-komunita jirrakkontaha
l-istoriku Egesippu (115-
185), li kien midhla tal-
komunita Lhudija-Kristjana
tar-rahal, u li jghid li
1-“qraba tal-Mulej” ghexu
hemmbhekk ghal madwar
zewg sekli, specjalment
id-dixxendenti ta’ Guda,
wiehed mill-“ahwa” ta’ Ges.
I1-Kostituzzjonijiet Apostolici
(VIL,46) jaghmlu minn Guda
t-tielet isqof ta’ Gerusalemm,
u jsejhulu “Guda ta’ Gakbu”,
ghalkemm l-istoriku
Ewsebju ta’ Cesarija jghid

li t-tielet isqof kien jismu
“Iustus”.

Kien Egesippu li tana
r-rakkont li wasal ghandna

permezz ta’ Ewsebju ta’
Cesarija fit-tielet kapitlu
tal-Historia Ecclesiastica, u

li jitratta dwar kif iz-zewg
ulied ta Guda, Zoker u
Gakbu, li kienu bdiewa,
tressqu quddiem l-Imperatur
Domizjanu (81-96) mixlijin
li kienu dixxendenti

ta’ David. L-Imperatur
stagsihom x’kien ix-xoghol
taghhom, u huma wiegbu li
kienu bdiewa li kellhom xi
ghelieqi u wrewh il-kallijiet
ta’ idejhom bhala prova
tax-xoghol iebes ta’ bdiewa.
L-Imperatur stagsihom dwar
Kristu u s-saltna tieghu,

u huma wegbuh li din ma
kinetx saltna tal-art imma
tas-sema. Fuq dan il-kliem li
wera li ma kinux perikoluzi
ghall-istituzzjoni Rumana,
Domizjanu tahom il-helsien.
Egesippu jghid li huma saru
kapijiet tal-knejjes, u kienu

martri u qraba tal-Mulej li
ghexu sa zmien Trajanu.

Nazaret ma kinetx tidher
fil-lista ta’ sedi ta’ isqfijiet,
imma dan ghaliex dawn
il-listi normalment kienu
jsemmu biss l-isqfijiet
gejjin mill-komunitajiet
Gentili-Kristjani.
Sant’Epifanju jghidilna li
1-Ebjoniti (setta eretika ta’
Lhud-Kristjani) kellhom
l-isqfijiet taghhom, u
x’aktarx anke l-komunitajiet
ta’ Nazarentani. Imma
t’Tiberija kien hemm isqof
Lhudi-Kristjan, u kien
minn hemm li kien il-Konti
Guzeppi ta’ Tiberija (c.285 -
¢.356), esponent importanti
tal-komunita Lhudija-
Kristjana.

Fost il-“qraba tal-Mulej”
jissemma Konon, li miet
martri fl-Asja Minuri.
Martirizzat waqt il-

persekuzzjoni ta’ Decju
(249-251) huwa stqarr li kien
minn Nazaret fil-Galilija u
mill-familja ta’ Kristu li lilu
kien igim.

L-Ghar-Knisja
tal-Annuncjazzjoni fl-era
Bizantina (sekli 4-7)

Xaktarx li f'Nazaret
kienet diga tezisti knisja
minn zmien l-Imperatur
Kostantinu, li miet fis-sena
337. Il-pellegrina Egeria,

li zaret I-Art Imqgaddsa fis-
sena 384, fid-djarju taghha
ssemmi biss ghar kbir fejn
kienet ghexet Marija u fejn
kien hemm altar.

Fl-Onomasticon, Ewsebju
ta’ Cesarija jikteb: “Nazaret,
li minnha Kristu issejjah
Nazri, u li fiha hemm
Nazzareni li llum huma
Kristjani, tinsab fil-Galilija,



xi 15-il mil fuq il-Ivant tal-
Gholja tat-Tabor”

San Glormu jsejjah lil
Nazaret viculus, jigifieri
rahal. Ma jsemmi l-ebda
knisja, anke jekk nafu li kien
jezisti I-ghar-knisja, imma
jghid li Nazaret hi “l-warda
tal-Galilija u dik li mantniet
lil Kristu” (nutricola Christi).

San Epifanju jikteb li Gesu
gie edukat fil-belt ta’ Nazaret
“li lum hi rahal, fid-dar ta’
Guzeppi’”

I1-Pellegrin ta’ Bordeaux, li
zar il-Palestina fis-sena 333,
wara l-editt ta’ Kostantinu,
jitkellem mill-bazilici li
nbnew fil-Lhudija “bi kmand
ta’ Kostantinu”, imma ma
jsemmi xejn fil-Galilija. Dan
ghaliex fil-Galilija kien ghad
hemm prezenza qawwija
Lhudija-Kristjana, filwaqt

li I-knejjes Bizantini nbnew
fejn kien hemm komunitajiet
Gentili-Kristjani.

L-ahjar deskrizzjoni ta’
Nazaret fi Zmien il-Bizantini
waslitilna mill-Pellegrin
Anonimu ta’ Piacenza, li

zar ir-rahal fis-sena 570. Hu
jghid li d-“dar ta’ Marija”
kienet giet trasformata fi
knisja-bazilika (Domus
sanctae Mariae basilica est).
Isemmi wkoll sinagoga
tal-Lhud li fiha tghallem
Gesu tfajjel. 11-fatt li -ghar-
knisja kien inbidel fi knisja
bazilika juri li ghadda f’idejn
il-Gentili-Kristjani, u li dan
il-fatt nissel firda bejn iz-
zewg komunitajiet insara ta’
Nazaret. L-Anonimu wkoll
isemmi r-relikwa tas-sedja

ta’ Marija li fugha kienet
tinseg meta gie ghandha
l-anglu, kif jirrakkonta
1-Protovangelu ta’ Gakbu.
Imma din ir-relikwa
jsemmiha mhux f’Nazaret
imma fil-belt ta’ Sefforis,
ftit mili boghod. Ma jghid
xejn dwar id-“dar ta’ San
Guzepp”, imma dan ma
jfissirx li ma kinetx tezisti,
ghax forsi kienet ghadha
f’idejn il-Lhud-Kristjani u
ghalhekk I-Anonimu ma
jsemmihiex. Il-komunita
Lhudija-Kristjana tkecciet
definittivament minn
Nazaret wara s-sena 630
mill-Imperatur Bizantin
Heraclius, li kien sema’
kemm il-Lhud kienu
ppersegwitaw lill-Kristjani
waqt l-invazjoni tal-Persjani
tas-sena 614, meta nqerdu
hafna knejjes Bizantini.

Mis-sena 638 nidhlu fl-
ewwel perjodu ta’ hakma
Islamika fil-Palestina. Billi
l-oggett tar-riflessjoni
taghna hu l-ghar-knisja
tal-Annuncjazzjoni,
nergghu nirritornaw ghalih
battenzjoni akbar, biex
naraw f’liema sens nistghu
nsejhulu “ghar-knisja” f'dan
l-ewwel perjodu li fih kien
proprjeta tal-komunita
Lhudija-Kristjana.

L-Ghar-Knisja jew Grotta
tal-Annuncjazzjoni

L-iskavi mwettqin minn
Patri Bellarmino Bagatti
tawna z-zona arkeologika

li naraw illum inglobata fil-
Bazilika tal-Annuncjazzjoni.
Dawn l-istrutturi arkeologici

huma marbutin ma’ tliet
binjiet sovrapposti, jigifieri
1-fdalijiet ta’ knisja-sinagoga
quddiem I-Ghar li jindika
d-dar ta’ Marija u I-post
tal-Annuncjazzjoni, il-
fdalijiet ta’ knisja Bizantina
fuq ix-xaqliba tan-nofsinhar
tal-Ghar, u I-hitan tal-knisja
kattidrali Kru¢jata mibnija
wara li I-Princep Tancredi ha
f’idejh Nazaret fl-1102.

Fil-kuntest ta’ dak li qeghdin
nghidu dwar 1-Ghar-Knisja
tal-Annuncjazzjoni, iz-zona
tal-kult li kienet tinsab
ezattament barra mill-Ghar
imqaddes kienet ¢entru tal-
komunita Lhudija-Kristjana
ta’ Nazaret. Ghaldagstant,
bhal fil-kaz ta’ siti ohrajn,
bhalma hu Kafarnahum
jew ic-Cenaklu, 1-arkeologi
jitkellmu minn binja li
kienet pjuttost sinagoga
Lhudija-Kristjana aktar
milli knisja. Fil-fatt, il-
kelma knisja tindika binja

li tmur lura ghall-era
Bizantina. Fl-ewwel 3 sekli
tal-Kristjanezimu, il-postijiet
tal-kult insara fil-Palestina
kellhom struttura semplici
ta’ dar-knisja (domus
ecclesia), li fil-kaz taghna
rajna li kienet ukoll ghar-
knisja, jigifieri struttura

ta’ ghar naturali abitat li
nbidel f’post ta’ kult. Ma’
dan in-nukleu originali
kien jizdied spazju akbar
ghall-komunita, 1i billi
kienet gejja minn matrici
Lhudija, kienet tesprimi
l-binja tal-gemgha taht
il-forma tipika ta’ sinagoga.
Insejhulha sinagoga-knisja

biex niddistingwuha
mis-sinagoga Lhudija
normali fejn kienet tiltaqa’
l-gemgha tal-Lhud li ma
kinux ikkonvertew ghall-
Kristjanezimu.

Id-dar qaddisa jew ghar-
knisja tal-Madonna kienet
tinsab fuq il-wic¢ tar-rdum
li kien jixref fuq il-wied
t'direzzjoni mit-tramuntana
ghan-nofsinhar. Meta
nbniet il-knisja-sinagoga
quddiem 1-ghar l-arkitetti
kienu mgeghelin li jnehhu
l-istruttura tal-gebel li kienet
tinsab quddiem id-dar
qaddisa. L-ghar-knisja li
llum insejhulha I-Grotta tal-
Annuncjazzjoni tipprezenta
ruhha bhala ghar ta’ forma
pjuttost tonda, li fih ghad
hemm hjiel tal-blat originali,
li partijiet minnu gew
miksijin minn gebel. Id-
dispozizzjoni attwali tal-ghar
hi frott tar-restawri li kienu
ghamlu I-Krug¢jati, u allura
tmur lura ghall-medjuevu.
Meta 1-Krugjati riedu jibnu
l-bazilika kbira li fadal
minnha diversi partijiet,
l-aktar il-hajt u I-pilastri
tan-naha tat-tramuntana,
huma riedu jdahhlu I-Grotta
mgqaddsa fin-navata tat-
tramuntana. Ghaldagstant
kellhom bzonn li jweznuha
b’kolonni li ghadhom
f’posthom sal-lum. Il-fatt

li 1-Grotta kienet ukoll
imwiezna minn pilastru kbir
kwadru li kien tqil hafna jigi
spjegat mill-fatt li fis-saqaf
tal-ghar thaffru xi toqob biex
minnhom jinzlu 1-kolonni
tal-granit sal-art biex isahhu
l-istess volta tal-ghar.

II-kamra tal-ghar-knisja
llum tipprezenta ruhha bhala
kamra tonda irregolari, li
ghandha abside jhares lejn
il-lvant. Il-ghar hu 5.50
metri mit-tramuntana ghan-
nofsinhar u 6.14 metri mil-
lvant ghall-punent.

Deskrizzjoni tajba tal-
ghar-knisja jew Grotta
tal-Annuncjazzjoni
jaghtihielna FRANCISCUS
QUARESMIUS, Terrae
Sanctae Elucidatio, Vol. 11,
Venetiis 1881, Lib. VII, 620:
“Qabel xejn hemm 1-ghar
imhaffer fil-blat [...] fuq
ix-xagliba tat-tramuntana,
nofsinhar u punent hu
mwiezen minn hitan antiki.
Fin-naha tan-nofsinhar
hemm l-altar maggur,
dedikat lill-Annuncjazzjoni
tal-imqaddsa Vergni Marija.
II-binjiet I-ohrajn saru
ricentement wara li rgajna
ksibna lura 1-Post Qaddis.
Quddiem l-altar jew il-volta
tal-kappella, kemmxejn lejn
in-nofsinhar, wiehed jara
zewg kolonni tar-rham ta’
lewn griz, xaktarx skuri.
L-ewwel kolonna, li tinsab
gewwa l-ghar, hi dritta,
imma minghajr bazi, u
mdendla mis-saqaf. Hi
boghod mill-kolonna l-ohra
xi hamest ixbar. It-tieni
kolonna hi shiha u tinsab
fin-nofs. Din hi msejha
l-kolonna tal-Vergni Marija,
ghax hemm il-fidi devota

li I-Vergni mqaddsa kienet
tinsab f'dan il-post meta
l-anglu gie jsellmilha [...]
II-kappella ghandha forma
kwadra; ma tantx hi gholja,
u hi miksija bl-istess blat.

Fuq ix-xagliba tan-nofsinhar
hi maghquda ma’ kappella
ohra, li hi aktar gholja,
tawwalija u mibnija bmod
aktar regolari: illum din
tissejjah il-kappella tal-

anglu”

Il-Knisja-Sinagoga
quddiem I-Ghar
tal-Annundjazzjoni

Diga tkellimna dwar
l-importanza tal-komunita
Lhudija-Kristjana tal-Galilija
u dwar il-postijiet ta’ kult 1i
kienu jintuzaw minnha. Meta
saru l-iskavi quddiem I-ghar-
knisja tal-Annuncjazzjoni u
taht il-fdalijiet tal-bazilika
Bizantina (li taghha ghadna
naraw l-abside u hajt tawwali
quddiem l-altar attwali)
nstabu diversi elementi li
jindikaw li z-Zona ta’ taht
il-knisja Bizantina kienet
sinagoga-knisja tal-Lhud
Insara.

L-istudji tal-arkeologi
Frangiskani wrew li x'aktarx
quddiem il-ghar-knisja
kienet inbniet kolonnata li
kienet tifred is-sinagoga-
knisja, fuq livell aktar gholi,
miz-zona tal-“kappella tal-
anglu” u tal-Grotta nnifisha,



li kienu jinsabu f’livell

aktar baxx. Naturalment
din it-teorija hi bbazata fuq
evidenza arkeologika, imma
ma hemmx certezza dwar
kif kienet jew dwar il-pjanta
tas-sinagoga-knisja, li kienet
tkopri, bejn wiehed u iehor,
iz-zona li fiha llum hemm
l-altar tal-bazilika inferjuri
bl-art ta® madwaru.

It-tentattivi li tinghata
datazzjoni ghas-sinagoga-
knisja tehodna lura ghal
epoka pre-Bizantina li fiha,
kif ghidna, l-postijiet ta’ kult
fil-Palestina kienu ta’ ghamla
sinagogali, billi -komunita
Kristjana kienet dik Lhudija-
Kristjana.

Rigward id-datazzjoni hu
difficli li jkollna xi certezzi

mill-iskavi li saru, billi
diversi binjiet, wahda fuq
l-ohra, matul is-sekli biddlu
ghal kollox il-fizjonomija
originali tas-sit. Imma
ghandna ghajnuna f’xhieda
mill-isbah li jaghtina San
Epifanju, Isqof ta’ Salamina
f’Cipru (315-403), li kien gej
minn Eleutheropolis (Beth
Guvrin), u allura kien mill-
Art Imqaddsa. Hu jaghti
din ix-xhieda fl-opra tieghu
Adbversus haereses, datata
374-377.

Fdin l-opra Epifanju
jintroduci l-figura ta’
Guzeppi ta’ Tiberija, li
bil-mohbi fetah it-tezori
tal-patrijarka Guda IV, u
flok flus sab il-Vangelu ta’
San Gwann tradott bl-
Ebrajk mill-Grieg originali,

1-Atti tal-Appostli u
1-Vangelu ta’ San Mattew.
Dan kien bizzejjed biex
Guzeppi kkonverta ghall-
Kristjanezimu fis-sena 330.
Epifanju sar jaf lil Guzeppi
ta’ Tiberija f’Scitopoli (Beth
Shean). Epifanju jirrakkonta
kif dan Guzeppi, konti ta’
Tiberija, rnexxielu jibni
knisja zghira f’Tiberija,

u mbaghad mar joqghod
Scitopoli. Isemmi li bena

xi knejjes f’Scitopoli u
Diocaesarea (Sefforis), imma
sal-lum ma nafux fejn kienu.

Li nafu zgur hu li dan
Guzeppi kien attiv fil-kaz
tal-knisja ta’ Kafarnahum.
L-arkeologu Frangiskan
Virgilio Corbo sab id-“dar ta’
San Pietru” f’Kafarnahum,

li sa mill-ewwel seklu

kienet giet trasformata
t’domus-ecclesia mill-Lhud-
Kristjani tal-post. Fis-seklu
4, Guzeppi ta’ Tiberija fired
id-dar qaddisa mill-bini

ta’ madwarha u dawwarha
b’hajt li ghadna narawh
sal-lum taht il-Memorjal
ta’ San Pietru. Lejn nofs
is-seklu 5, bil-bidla tal-
komunita Lhudija-Kristjana
fi Knisja gejja mill-Gentili-
Kristjani, id-dar ta’ Pietru
giet midfuna taht knisja
kbira Bizantina ta’ forma
ottagonali. Kien taht il-
paviment muzajkat ta’ din
il-knisja, li I-hitan taghha
wkoll ghadhom jidhru, li
nstabu I-fdalijiet tad-dar ta’
Xmun Pietru bid-domus-
ecclesia primittiva.

Dan qed nghiduh ghax
f’Nazaret gara ezattament
l-istess bhalma gara
f’Kafarnahum. Il-
konservazzjoni tal-ghar-
knisja jew “dar tal-Vergni
Marija” kienet zgurata
bil-prezenza tal-“qraba
tal-Mulej” li kienu baqghu
jghixu madwar dan il-post
qaddis mhux biss sas-seklu
3, imma sahansitra sat-
trasformazzjoni li saret
mill-konti Guzeppi ta’
Tiberija li X’aktarx kien
dak li ha l-inizjattiva li
jibni s-sinagoga knisja
quddiem il-Grotta tal-
Annuncjazzjoni.

It-trasformazzjoni tal-ghar
ckejken fil-Martyrium,

li sar ftit wara l-martirju
ta’ Konon (249-251), li
kien wiehed mill-“qraba
tal-Mulej”, ikompli jixhed

ghall-prezenza tad-
dixxendenti tal-Mulej
fid-dar tal-Vergni Marija.
Billi sparixxew l-istrutturi
tal-gebel li kien hemm
quddiem I-ghar-knisja tal-
Vergni Marija, ma ghandna
l-ebda dokumentazzjoni
arkeologika ohra ghall-
ewwel 4 sekli hlief I-istess
gherien venerati.

Bl-intervent arkitettoniku
li ghamel il-Konti Guzeppi
ta’ Tiberija tibda l-istorja
tal-binjiet sagri madwar il-
Grotta tal-Annuncjazzjoni,
storja li baqghet niezla

sa zminijietna. Irridu

nuru, izda, li bhal fil-kaz

ta’ Kafarnahum, il-Konti
Guzeppi ma beniex xi
knisja, imma baqa’ fidil
ghat-tradizzjoni Lhudija-
Kristjana li johloq ambjent
sagru fuq il-mudell tas-sala
tal-komunita jew sinagoga,
li kien tipiku fl-ambjent
tal-Palestina. Mis-sejbiet
arkeologici qrib il-Grotta
venerata, l-aktar is-sejba ta’
munita tas-snin 337-350,
nistghu naslu biex niddataw,
bejn wiehed u iehor, il-bini
tas-sinagoga-knisja quddiem
l-ghar tal-Annuncjazzjoni.

Din il-binja sagra, li kienet
l-ewwel wahda fis-serje ta’
binjiet sagri fil-Post tal-
Annuncjazzjoni, baqghet
wieqfa sas-seklu 6, ghax
fis-sena 570 1-Anonimo ta’
Piacenza jikteb li “d-Dar ta’
Marija hi llum bazilika” kif
jikteb dwar Kafarnahum:
“Wasalna Kafarnahum fid-
dar tal-imqaddes Pietru, li
illum hi bazilika” Kif diga

ghidna, l-kelma “bazilika”
tindika tip ta’ binja sagra
aktar familjari ghalina,
forma ta’ knisja, b'navata
¢entrali u navi laterali,
b’kolonnat u presbiterju
gholi. Din il-binja kienet
frott ta’ Knisja gejja mill-
Gentili-Kristjani li, fl-era
Bizantina rnexxielhom
jaffermaw ruhhom bmod
stabbli fil-Palestina ghad-
detriment tal-Lhud-
Kristjani li kienu harsu
t-tifkiriet gheziez tal-fidwa
matul I-ewwel sekli tal-
Kristjanezimu.

Riferenzi:

B. BAGATTI, Excavations
in Nazareth. Vol. I From

the Beginnings till the XII
Century, Trans. E. HOADE,
Franciscan Printing Press,
Jerusalem (Collectio Maior,
No. 17) 1969;

V. CORBO, La Chiesa-
Sinagoga dellAnnunziata a
Nazaret, in Liber Annuus
XXXVII (1987), 333-348;

D. PRINGLE, The Churches
of the Crusader Kingdom of
Jerusalem. A Corpus, Vol.

II L-Z (excluding Acre and
Tyre), Cambridge University
Press 1998, No. 169-173;

H. FURST - G. GEIGER,
Terra Santa. Guida
Francescana per Pellegrini e
Viaggiatori, Edizioni Terra
Santa, Milano 2017, 103-116.





